
ຮູບໂຕຢ່າງ: ແຜງໂສລ້າຣ໌ ໃຊ້ເພື່ ອຜລິຕ ພລັ ງງານໄຟຟ້າ ຈາກແສງຕາເວັນ.

ເອກຊົ ນຈີນ ຈະສຶກສາ ໂຄງການ ພລັ ງງານ
ສະອາດ ຢູ່ 3 ແຂວງ
ໄຊຍາ
2022.10.19

ບໍຣິສັ ດ ຊີຈີເອັນ ເອັນເນີ້ຣ໌ ຈີ  ເທັກໂນໂລຈີ ລາວ (CGN Energy Technology Laos) ຈຳ ກັ ດ ຈະສຶກສາ, ສຳ ຣວດ
ຄວາມເປັນໄປໄດ້ ໂຄງການພັ ທນາ ພລັ ງງານສະອາດ ແບບຄົ ບວົ ງຈອນ ປະກອບມີພລັ ງງານລົ ມ, ພລັ ງງານແສງຕາເວັນ

ແລະ ເຂື່ ອນໄຟຟ້າ ຢູ່ 3 ແຂວງພາກເໜືອ ຂອງປະເທດລາວຄື ແຂວງຜົ້ ງສາລີ, ຫລວງນໍ້ າທາ ແລະ ອຸດົ ມໄຊ.

ບໍຣິສັ ດ ດັ່ ງກ່ າວ ໄດ້ມີ ການເຊັນບົ ດບັ ນທຶກ ຄວາມເຂົ້າໃຈ ຫລື MOU ຮ່ວມກັ ບກະຊວງ ແຜນການ ແລະການລົ ງທຶນ.

ຕາງໜ້າຣັ ຖບານລາວ ໃນມື້ວັ ນທີ 17 ຕຸລາ 2022 ທີ່ ຜ່ານມາ ທີ່ ນະຄອນຫຼວງວຽງຈັ ນ ໂດຍຈະໃຊ້ໄລຍະເວລາ ສຶກສາ,

ສຳ ຣວດ ຄວາມເປັນໄປໄດ້ ເປັນເວລາ 6 ເດືອນ.

ດັ່ ງເຈົ້າໜ້າທີ່  ຜູ້ກ່ ຽວຂ້ອງ ກັ ບວຽກງານນີ້ ທ່ານນຶ່ ງກ່ າວຕໍ່ ວິທຍຸ ເອເຊັຽເສຣີ ໃນວັ ນທີ 19 ຕຸລານີ້ວ່ າ:

“ຂະເຈົ້າ ເຂົ້າມາສຳ ຣວດ ຄວາມເປັນໄປໄດ້ສື່ ໆເນາະ, ສຳ ຣວດເບື້ອງຕົ້ ນສື່ ໆນ່ າ. ກາຢາກໃຫ້ເຮັດຫັ້ ນແຫລະ ເພາະວ່າໄດ້
ພັ ທນາ ໃຫ້ທາງຣັ ຖບານຫັ້ ນແຫລະເນາະ ເຂົ້າມາລົ ງທຶນ ແລ້ວຫາກມັ ນເກີດ ມັ ນກາຕ້ອງມີ ການພັ ທນາ.”

ທ່ານກ່າວຕື່ ມວ່າ ການເຂົ້າມາສຶກສາ-ສຳ ຣວດ ຄວາມເປັນໄປໄດ້ ໂຄງການພັ ທນາ ພລັ ງງານສະອາດແບບຄົ ບວົ ງຈອນ ໃນ

ຄັ້ ງນີ້ ຍັ ງຕ້ອງລໍຖ້ າອີກ 6 ເດືອນ ຫລັ ງຈາກນີ້ ເຖິງຈະຮູ້ວ່ າ ບໍຣິສັ ດຈີນແຫ່ງນີ້ ຈະພັ ທນາໂຄງການໃດແດ່ ແຕ່ລະໂຄງການ

ຈະກວມເອົາເນື້ອທີ່  ໜ້ອຍຫລາຍປານໃດ ໂຄງການຈະຕັ້ ງຢູ່ແຂວງໃດ ແລະໂຄງການເລົ່ ານັ້ ນ ຈະມີ ຜົ ລກະທົບ ທາງດ້ານ
ສິ່ ງແວດລ້ອມ, ສັ ງຄົ ມແນວໃດ ກໍຍັ ງຕ້ອງລໍຖ້ າ ຜົ ລການສຶກສາ ຄວາມເປັນໄປໄດ້ ແລະຣາຍງານ ການປະເມີ ນຜົ ລກະທົບ

ຕໍ່ ສິ່ ງແວດລ້ອມ ແລະສັ ງຄົ ມເພີ່ ມຕື່ ມ.

ຂະນະທີ່ ເຈົ້າໜ້າທີ່  ກະຊວງພລັ ງງານ ແລະບໍ່ ແຮ່ທ່ານນຶ່ ງ ກ່ າວວ່າ ກໍເປັນບໍຣິສັ ດ ແຫ່ງທຳ ອິດ ທີ່ ໄດ້ຮັ ບອະນຸຍາດ ຈາກຣັ ຖ

ບານລາວ ໃຫ້ສຶກສາ, ສຳ ຣວດ ໂຄງການພັ ທນາ ພລັ ງງານສະອາດ ແບບຄົ ບວົ ງຈອນໂດຍທີ່ ບໍ່ ໄດ້ລະບຸ ແບບຈະແຈ້ ງວ່າ

ຈະສ້າງໂຄງການ ພັ ທນາພລັ ງງານ, ໂຄງການພັ ທນາພລັ ງງານແສງຕາເວນ ຫຼືໂຄງການເຂື່ ອນໄຟຟ້າ.

ການປະເມີ ນ ຄວາມເປັນໄດ້ ເຣື່ ອງການພັ ທນາ ພລັ ງງານໄຟຟ້າ ຂອງກະຊວງ ພລັ ງງານ ແລະບໍ່ ແຮ່ລະບຸວ່າ ພື້ນທີ່ ແຂວງ

ພາກເໜືອ ຂອງລາວ ບໍ່ ເໝາະສົ ມ ຫາກຈະພັ ທນາໂຄງການ ພລັ ງງານ ແສງຕາເວນ ສ່ວນໂຄງການ ພລັ ງງານລົ ມ

ອາຈພັ ທນາໄດ້ ໃນບາງພື້ນທີ່ , ສ່ວນເຂື່ ອນໄຟຟ້າ ກໍຍັ ງຕ້ອງສຶກສາເພີ່ ມຕື່ ມ.

ດັ່ ງເຈົ້າໜ້າທີ່  ກະຊວງພລັ ງງານ ແລະບໍ່ ແຮ່ທ່ານນີ້ກ່ າວຕໍ່ ວິທຍຸ ເອເຊັຽເສຣີ ໃນມື້ ດຽວກັ ນນີ້ວ່ າ:

“ມາສຳ ຣວດ ຫລືວ່າ ມາຈອງເນື້ອທີ່  ແບບໃດກາບໍ່ ຮູ້ ບໍ່ ແນ່ ໃຈຄືກັ ນ ແຕ່ວ່າ ຂະເຈົ້າຊິໄປທຽບໃສ່ ທາງພາກເໜືອເນາະ ໂຊ
ລ້າຣ໌ນີ້ ມັ ນໜ້າຈະຍາກ ຄັ ນເປັນພລັ ງງານລົ ມນີ້ ພໍໄດ້ຢູ່ຫລັ ກໆແລ້ວ ເຂດເໜືອມັ ນຈະບໍ່ ປານໃດຫັ້ ນນ່ າ ເພາະສະພາບມັ ນບໍ່

ໃຫ້.”

ກ່ຽວກັ ບເຣື່ ອງນີ້ ຊາວລາວຜູ້ນຶ່ ງ ໃນແຂວງຜົ້ ງສາລີກ່ າວວ່າ ຍັ ງບໍ່ ຮູ້ວ່ າ ບໍຣິສັ ດຈີນດັ່ ງກ່ າວ ຈະເຂົ້າມາສຶຶກສາ, ສຳ ຣວດ

ຄວາມເປັນໄປໄດ້ ໃນເຂດເມື ອງໃດ ແຕ່ກໍເຫັນດີ ໂຄງການພັ ທນາ ດັ່ ງກ່ າວ ຫາກບໍຣິສັ ດ ຈະເຂົ້າມາລົ ງທຶນ ກໍຄວນຈະ

ຕ້ອງສຶກສາ, ສຳ ຣວດ ຄວາມເປັນໄປໄດ້ ແລະປະເມີ ນ ຜົ ລກະທົບ ທາງດ້ານສິ່ ງແວດລ້ອມ, ສັ ງຄົ ມຢ່າງລະອຽດ ເພື່ ອບໍ່ ໃຫ້
ເກີດ ຜົ ລກະທົບ ຕໍ່ ສັ ງຄົ ມ ໃນໄລຍະຍາວ.

ດັ່ ງຊາວບ້ານ ໄດ້ກ່ າວຕໍ່ ວິທຍຸ ເອເຊັຽເສຣີ ໃນມື້ ດຽວກັ ນນີ້ວ່ າ:

“ບໍ່ ຮູ້ວ່ າ ຊິເອົາຢູ່ໃສເນາະ ກາເໝາະສົ ມໄດ໋ ບ້ານເຮົາມັ ນກາຢູ່ເຂດ ພູສູງເນາະ ມັ ນກາສາມາດ ມີ ລົ ມມີ ຫຍັ ງ ຊິໄດ້ຢູ່ຕາມ
ຄວາມຄິດນີ້ ກໍຢາກໃຫ້ມາສຶກສາ ເບິ່ ງຫັ້ ນແຫລະ ຊອກຫາວິທີການ ແກ້ໄຂເນາະ ບັ ນຫາຜົ ລກະທົບ ສິ່ ງແວດລ້ອມຕ່າງໆ.”

ຊາວບ້ານອີກຜູ້ນຶ່ ງ ໃນແຂວງອຸດົ ມໄຊ ກ່າວວ່າຫາກໂຄງການ ພັ ທນາພລັ ງງານລົ ມ ແລະພລັ ງງານແສງຕາເວັນ ກໍເຫັນດີ
ໃຫ້ມີ ການພັ ທນາ ເນື່ອງຈາກຜົ ລກະທົບ ທາງດ້ານສິ່ ງແວດລ້ອມ, ສັ ງຄົ ມ ບໍ່ ຮຸນແຮງ ແລະຍັ ງຊ່ອຍໃຫ້ຊາວບ້ານ ຜູ້ທຸກຍາກ

ທີ່ ອາສັ ຍຢູ່ຕາມເຂດ ຫ່າງໄກສອກຫລີກ ມີ ໄຟຟ້າໃຊ້ ຢ່າງທົ່ ວເຖິງ. ຫາກເປັນໂຄງການ ພັ ທນາຂອງບໍຣິສັ ດຈີນ ທາງການ

ລາວ ກໍຄວນເຂັ້ມງວດ ໃນການຕິດຕາມ ກວດກາ ເຣື່ ອງຂອງມາຕຖານ ແລະຜົ ລກະທົບ ຕໍ່ ສິ່ ງແວດລ້ອມ, ສັ ງຄົ ມ ຢ່າງ

ລະອຽດ ເພື່ ອບໍ່ ໃຫ້ເກີດຜົ ລກະທົບ ຕໍ່ ຊາວບ້ານໃນພື້ນທີ່ .

ດັ່ ງຊາວບ້ານ ຜູ້ນີ້ກ່ າວຕໍ່ ວິທຍຸ ເອເຊັຽເສຣີ ໃນມື້ ດຽວກັ ນນີ້ວ່ າ:

“ພວກໂຊລ້າຣ໌ ພວກຫຍັ ງນີ້ ຫລາຍຄົ ນກາ ມັ ນກາຕ້ອງການຫັ້ ນແຫລະ ຄືຢູ່ຊົ ນນະບົ ດບໍ່  ຢູ່ທ້ອງຖິ່ ນຢູ່ຫຍັ ງນ່ າ ຂະເຈົ້າກາ
ຕ້ອງ ຂອງຈີນຫັ້ ນ ມາເຮັດມັ ນກາບໍ່ ມີ  ວິຊາການ ທີ່ ຄວາມໝັ້ນໃຈ ມັ ນບໍ່ ສູງ.”

9/16/24, 7:50 PM ເອກຊົ ນຈີ ນ ຈະສຶ ກສາ ໂຄງການ ພລັ ງງານ ສະອາດ ຢູ່  3 ແຂວງ — ຂ່າວລາວ ວິ ທຍຸ ເອເຊັ ຽເສຣີ  ພາສາລາວ

ສ່ວນຊາວບ້ານ ອີກຄົ ນນຶ່ ງ ໃນແຂວງຫລວງນໍ້ າທາ ກ່າວວ່າ ບໍ່ ວ່ າຈະເປັນໂຄງການ ພັ ທນາໃນຮູບແບບໃດ ແລະມີຂນາດ

ນ້ອຍ ຫລືຂນາດໃຫຍ່ ກໍເປັນກັ ງວົ ນ ເຣື່ ອງຂອງຜົ ລກະທົບ ຕໍ່ ສິ່ ງແວດລ້ອມ, ສັ ງຄົ ມ ເນື່ອງຈາກຫລາຍໂຄງການ ພັ ທນາ

ໄລຍະຜ່ານມາ ໄດ້ສົ່ ງຜົ ລກະທົບ ຕໍ່ ສິ່ ງແວດລ້ອມ, ສັ ງຄົ ມ ແບບຮຸນແຮງ ແຕ່ກໍບໍ່ ໄດ້ຮັ ບການແກ້ໄຂ ໄດ້ດີເທົ່ າທີ່ ຄວນ.

ດັ່ ງຊາວບ້ານ ຜູ້ນິ້ກ່ າວຕໍ່ ວິທຍຸ ເອເຊັຽເສຣີ ໃນມື້ ດຽວກັ ນນີ້ວ່ າ:

“ຜົ ລກະທົບ ມັ ນຫລາຍຢ່າງຢູ່ ກາກັ ງວົ ນຢູ່ ແຕ່ວ່າມັ ນເປັນໄປບໍ່ ໄດ້ ຢ້ານພາກຣັ ຖ ເພິ່ ນຕ້ານ ແລ້ວເຮົາກາບໍ່ ຊ່ າງວ່າຫຍັ ງ
ແຫລະ.”

ຍານາງ ພອນວັ ນ ອຸທະວົ ງ ຮອງຣັ ຖມົ ນຕຣີ ກະຊວງແຜນການ ແລະການລົ ງທຶນ ກ່າວໃນພິທີ ເຊັນບົ ດບັ ນທຶກ ຄວາມ

ເຂົ້າໃຈ ໃນມື້ວັ ນທີ 17 ຕຸລາວ່າ ການເຊັນບົ ດບັ ນທຶກ ຄວາມເຂົ້າໃຈ ໃນຄັ້ ງນີ້ ແມ່ ນເປັນບາດກ້າວ ສຳ ຄັ ນ ເພື່ ອໃຫ້ບໍຣິສັ ດ
ໄດ້ປະສານສົ ມທົ ບ ກັ ບຂແນງການ ທີ່ ກ່ ຽວຂ້ອງ ທັ ງໃນລະດັ ບສູງ ແລະທ້ອງຖິ່ ນ ຮ່ວມກັ ນກຳ ນົ ດ ຂອບເຂດພື້ນທີ່  ທີ່ ມີ

ຄວາມເປັນໄປໄດ້ ເພື່ ອກ້ າວໄປສູ່ ບົ ດບັ ນທຶກ ຄວາມເຂົ້າໃຈ ສະບັ ບສົ ມບູນ ໃນການສຶກສາ ສຳ ຣວດຄວາມເປັນໄປໄດ້ ໃນ

ການພັ ທນາ ໂຄງການດັ່ ງກ່ າວ.

ສ່ວນທ່ານ ຫລີ ອີ ຫລຸນ ຜູ້ອຳ ນວຍການ ບໍຣິສັ ດ ຊີຈີເອັນ ເອັນເນີ້ຣ໌ ຈີ  ອິນເຕີ້ຣ໌ ເນຊັ ນເນລ ໂຮນດິງສ໌ (CGN Energy

International Holdings) ສຳ ນັ ກງານ ປະເທດຈີນ ກ່າວວ່າ ປັດຈຸບັ ນ ບໍຣິສັ ດ CNG ປະເທດຈີນ ໄດ້ພັ ທນາໂຄງການ
ພລັ ງງານສະອາດ ມີ ສາຂາ 5 ແຫ່ງ ມູນຄ່າການລົ ງທຶນ ທັ ງໝົ ດ 900 ຕື້ຢວນ, ກຳ ລັ ງການຜລິຕ 72 ລ້ານກິໂລວັ ດ ມີ

ກຳ ລັ ງການຕິດຕັ້ ງ 30 ປາຍລ້ານກິໂລວັ ດ.

ການເຊັນບົ ດບັ ນທຶກ ຄວາມເຂົ້າໃຈ ຮ່ວມກັ ນໃນຄັ້ ງນີ້ ແມ່ ນເປັນໄປຕາມ ຍຸທສາຕພາຍໃຕ້ ຄູ່ຮ່ ວມສະຕາກັ ມດຽວກັ ນ ຂອງ

ສອງປະເທດ ລາວ-ຈີນ ໃຫ້ປະສົ ບຜົ ລ ສຳ ເຣັດເປັນຈິງ ໂດຍສະເພາະ ແມ່ ນການເຊື່ ອມໂຍງ ຕາຂ່າຍໄຟຟ້າ ລະຫວ່າງ 2

ປະເທດ ແມ່ ນມີ ຄວາມສຳ ຄັ ນຫລາຍ ຊຶ່ ງຈະຊ່ອຍປ່ຽນ ແຜນການໃຫ້ເປັນ ການຈັ ດຕັ້ ງ ປະຕິບັ ດ ແລະປ່ຽນແນວຄິດ ໃຫ້
ເປັນຮູບປະທັມ.

ສຳ ລັ ບໂຄງການ ຂນາດໃຫຍ່ ທີ່ ນັ ກລົ ງທຶນຈີນ ເຂົ້າມາລົ ງທຶນໃນລາວ ກໍຈະປະກອບໄປດ້ວຍ ໂຄງການເຂື່ ອນໄຟຟ້າ, ໂຄງ

ການພັ ທນາ ເຂດເສຖກິຈພິເສດ, ໂຄງການທາງຣົ ຖໄຟ ລາວ-ຈີນ, ໂຄງການທາງດ່ວນ ລາວ-ຈີນ ແລະ ເສັ້ນທາງສາຍ

ຕ່າງໆ ໂຄງການຂຸດຄົ້ ນແຮ່ທາຕ ແລະ ທຸຣະກິຈໂຮງຈັ ກ ໂຮງງານ  ທີ່ ກະຈາຍຢູ່ທົ່ ວປະເທດ.

9/16/24, 7:50 PM ເອກຊົ ນຈີ ນ ຈະສຶ ກສາ ໂຄງການ ພລັ ງງານ ສະອາດ ຢູ່  3 ແຂວງ — ຂ່າວລາວ ວິ ທຍຸ ເອເຊັ ຽເສຣີ  ພາສາລາວ

